ՆԱԽԱԳԻԾ

ՈՐՈՇՈՒՄ
------ 2021 թվականի  N ------Ն

        ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

     Համաձայն «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասի՝ Հայաստանի Հանրապետության կառավարությունը որոշում է.

1. «Հայաստանի Հանրապետության 2021 թվականի պետական բյուջեի մասին» օրենքի N1 հավելվածի N2 աղյուսակում վերաբաշխում և Հայաստանի Հանրապետության կառավարութան 2020 թվականի դեկտեմբերի 30-ի «Հա​յաստանի Հանրապետության 2021 թվա​կանի պետական բյուջեի կատարումն ապահո​վող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ` համաձայն NN 1, 2, 3, 4, 5 և 6 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հայաստանի Հանրապետության
              վարչապետ                                                                            Ն. Փաշինյան

ՀԻՄՆԱՎՈՐՈՒՄ    
    ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
1.
Ընթացիկ իրավիճակը և իրավական ակտի ընդունման անհրաժեշտությունը
«Շրջակա միջավայրի վրա ազդեցության փորձաքննական կենտրոն›› ՊՈԱԿ-ը (այսուհետ՝ ՊՈԱԿ) իրեն վերապահված լիազորություններն իրականացնում է «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) շրջանակներում` սահմանված ժամկետում և կարգով: Սակայն ներկայումս Հայաստանի Հանրապետությունում լայն թափ ստացած արդյունաբերական և շինարարական գործընթացները, որոնց հիմնադրութային փաստաթղթերը կամ նախատեսվող գործունեությունը ենթակա են շրջակա միջավայրի վրա ազդեցության գնահատման և փորձաքննության, էականորեն ավելացրեն են ՊՈԱԿ փորձաքննության նպատակով գործուղումների քանակը, այն դեպքում երբ ՊՈԱԿ-ի նախահաշվով համապատասխան ծախսային հոդվածով 2021 թվականի համար նախատեսված 1 015,0 հազ. դրամ գումարը, հուլիսի 15-ի դրությամբ արդեն իսկ սպառվել է: Ներկայումս ՊՈԱԿ-ում մուտքագրված է ավելի քան 200 նախագիծ, որոնց վերաբերյալ 30 աշխատանքային օրվա ընթացքում անհրաժեշտ է տրամադրել փորձագիտական եզրակացություն։ Գործուղումների քանակի ավելացմանը զուգընթաց ավելացել են վառելիքի և մեքենայի շահագործման ծախսերը։ 
2.
Առաջարկվող կարգավորման բնույթը

 Ելնելով վերոգրյալից, «Շրջակա միջավայրի վրա ազդեցության փորձաքննական կենտրոն›› ՊՈԱԿ-ի կողմից օրենքով սահմանված կարգով և ժամկետներում պատշաճ  փորձագիտական ծառայություն ապահովելու նպատակով, առաջարկվում է շրջակա միջավայրի նախարարության անտառային կոմիտեի 1173 «Անտառների կառավարում ծրագրի» 11001 «Անտառային ոլորտում քաղաքականության մշակման և աջակցության ծառայությունների, ծրագրերի համակարգում» միջոցառման (բյուջետային ծախսերի տնտեսագիտական դասակարգման «Էներգետիկ ծառայություններ» հոդվածից 2021 թվականի տարեկան կանխատեսումներով տնտեսվող 3406.2 հազ.դրամ գումարը վերաբաշխել 1016 «Շրջակա միջավայրի վրա ազդեցության գնահատում և մոնիթորինգ» ծրագրի 11001 «Շրջակա միջավայրի վրա ազդեցության գնահատում և փորձաքննություն» միջոցառմանը` «Շրջակա միջավայրի վրա ազդեցության փորձաքննական կենտրոն›› ՊՈԱԿ-ի կողմից 2021 թվականի ծախսերն ապահովելու նպատակով (բյուջետային ծախսերի տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով: Ծախսերը հիմնավորող համապատասխան հաշվարկը կցվում է։
3, Ակնկալվող արդյունքը

Որոշման նախագծի ընդունմամբ և համապատասխան ֆինանսական միջոցների առկայության դեպքում` կապահովվի Օրենքով սահմանված կարգով և ժամկետներում շրջակա միջավայրի վրա ազդեցության գնահատման և փորձագիտական եզրակացությունների տրամադրման գործընթացը։
4.
Նախագծի մշակման գործընթացում ներգրավված ինստիտուտները և անձինք


Շրջակա միջավայրի նախարարություն։
5.
Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
